
Nandakritam Shri Krishna Stotram

நந்த³க்ரு’தம் ஶ்ரீக்ரு’ஷ்ணஸ்தோத்ரம்

நந்த³ உவாச ।
நமோ ப்³ரஹ்மண்யதே³வாய கோ³ப்³ராஹ்மணஹிதாய ச ॥ 204॥
ஜக³த்³தி⁴தாய க்ரு’ஷ்ணாய கோ³விந்தா³ய நமோ நம: ।
நமோ ப்³ரஹ்மண்யதே³வாய ப்³ரஹ்மணே பரமாத்மநே ॥ 205॥
அநந்தகோடிப்³ரஹ்மாண்ட³தா⁴மதா⁴ம்நே நமோऽஸ்து தே ।
நமோ மத்ஸ்யாதி³ரூபாணாம் ஜீவரூபாய ஸாக்ஷிணே ॥ 206॥
நிர்லிப்தாய நிர்கு³ணாய நிராகாராய தே நம: ।
அதிஸூக்ஷ்மஸ்வரூபாய ஸ்தூ²லாத்ஸ்தூ²லதமாய ச ॥ 207॥
ஸர்வேஶ்வராய ஸர்வாய தேஜோரூப நமோऽஸ்து தே ।
அதிப்ரத்யக்ஷரூபாய த்⁴யாநாஸாத்⁴யாய யோகி³நாம் ॥ 208॥
ப்³ரஹ்மவிஷ்ணுமஹேஶாநாம் வந்த்³யாய நித்யரூபிணே ।
தா⁴ம்நே சதுர்ண்ணாம் வர்ணாநாம் யுகே³ஷ்வேவ சதுர்ஷு ச ॥ 209॥
ஶுக்லரக்தபீதஶ்யாமாபி⁴தா⁴நகு³ணஶாலிநே ।
யோகி³நே யோக³ரூபாய கு³ரவே யோகி³நாமபி ॥ 210॥
ஸித்³தே⁴ஶ்வராய ஸித்³தா⁴ய ஸித்³தா⁴நாம் கு³ரவே நம: ।
யம் ஸ்தோதுமக்ஷமோ ப்³ரஹ்மா விஷ்ணுர்யம் ஸ்தோதுமக்ஷம:॥ 211॥
யம் ஸ்தோதுமக்ஷமோ ருத்³ர: ஶேஷோ யம் ஸ்தோதுமக்ஷம: ।
யம் ஸ்தோதுமக்ஷமோ த⁴ர்மோ யம் ஸ்தோதுமக்ஷமோ ரவி:॥ 212॥
யம் ஸ்தோதுமக்ஷமோ லம்போ³த³ரஶ்சாபி ஷடா³நந: ।
யம் ஸ்தோதுமக்ஷமா:ஸர்வே முநய:ஸநகாத³ய:॥ 213॥
கபிலோ ந க்ஷம:ஸ்தோதும் ஸித்³தே⁴ந்த்³ராணாம் கு³ரோர்கு³ரு: ।
ந ஶக்தௌ ஸ்தவநம் கர்தும் நரநாராயணாவ்ரு’ஷீ ॥ 214॥
அந்யே ஜட³தி⁴ய: கே வா ஸ்தோதும் ஶக்தா: பராத்பரம் ।

வேதா³ ந ஶக்தா நோ வாணீ ந ச லக்ஷ்மீ:ஸரஸ்வதீ ॥ 215॥
ந ராதா⁴ ஸ்தவநே ஶக்தா கிம் ஸ்துவந்தி விபஶ்சித: ।
க்ஷமஸ்வ நிகி²லம் ப்³ரஹ்மந்நபராத⁴ம் க்ஷணேக்ஷணே ॥ 216॥
ரக்ஷ மாம் கருணாஸிந்தோ⁴ தீ³நப³ந்தோ⁴ ப⁴வார்ணவே ।
புரா தீர்தே² தபஸ்தப்த்வா புத்ர: ப்ராப்த:ஸநாதந:॥ 217॥
ஸ்வகீயசரணாம்போ⁴ஜே ப⁴க்திம் தா³ஸ்யம் ச தே³ஹி மே ।
ப்³ரஹ்மத்வமமரத்வம் வா ஸாலோக்யாதி³கமேவ வா ॥ 218॥
த்வத்பதா³ம்போ⁴ஜதா³ஸ்யஸ்ய கலாம் நார்ஹந்தி ஷோட³ஶீம் ।
இந்த்³ரத்வம் வா ஸுரத்வம் வா ஸம்ப்ராப்திம் ஸித்³தி⁴ஸ்வர்க³யோ:॥ 219॥
ராஜத்வம் சிரஜீவித்வம் ஸுதி⁴யோ க³ணயந்தி கிம் ।
ஏதத்³யத்கதி²தம் ஸர்வம் ப்³ரஹ்மத்வாதி³கமீஶ்வர ॥ 220॥
ப⁴க்தஸங்க³க்ஷணார்த்³த⁴ஸ்ய நோபமா தே கிமர்ஹதி ।
த்வத்³ப⁴க்தோ யஸ்த்வத்ஸத்³ரு’ஶ: கஸ்த்வாம் தர்கிதுமீஶ்வர:॥ 221॥
க்ஷணார்த்³தா⁴லாபமாத்ரேண பாரம் கர்தும் ஸ சேஶ்வர: ।
ப⁴க்தஸங்கா³த்³ப⁴வத்யேவ ப⁴க்திம் கர்துமநேகதா⁴ ॥ 222॥
த்வத்³ப⁴க்தஜலதா³லாபஜலஸேகேந வர்த்³த⁴தே ।
அப⁴க்தாலாபதாபாத்து ஶுஷ்கதாம் யாதி தத்க்ஷணம் ॥ 223॥
த்வத்³கு³ணஸ்ம்ரு’திஸேகாச்ச வர்த்³த⁴தே தத்க்ஷணே ஸ்பு²டம் ।
த்வத்³ப⁴க்த்யங்குரமுத்³பூ⁴தம் ஸ்பீ²தம் மாநஸஜம் பரம் ॥ 224॥
ந நஶ்யம் வர்த்³த⁴நீயம் ச நித்யம் நித்யம் க்ஷணேக்ஷணே ।
தத:ஸம்ப்ராப்ய ப்³ரஹ்மத்வம் ப⁴க்தஸ்ய ஜீவநாய ச ॥ 225॥
த³தா³த்யேவ ப²லம் தஸ்மை ஹரிதா³ஸ்யமநுத்தமம் ।
ஸம்ப்ராப்ய து³ர்லப⁴ம் தா³ஸ்யம் யதி³ தா³ஸோ ப³பூ⁴வ ஹ ॥ 226॥
ஸுநிஶ்சயேந தேநைவ ஜிதம் ஸர்வம் ப⁴யாதி³கம் ।
இத்யேவமுக்த்வா ப⁴க்த்யா ச நந்த³ஸ்தஸ்தௌ²ஹரே: புர:॥ 227॥
ப்ரஸந்நவத³ந: க்ரு’ஷ்ணோ த³தௌ³ தஸ்மை ததீ³ப்ஸிதம் ।
ஏவம் நந்த³க்ரு’தம் ஸ்தோத்ரம் நித்யம் ப⁴க்த்யா ச ய: படே²த் ॥ 228॥

ஸுத்³ரு’டா⁴ம் ப⁴க்திமாப்நோதி ஸத்³யோ தா³ஸ்யம் லபே⁴த்³த⁴ரே:॥
இதி ஶ்ரீப்³ரஹ்மவைவர்தே மஹாபுராணே ஶ்ரீக்ரு’ஷ்ணஜந்மக²ண்டே³ பூர்வே
ஏகவிம்ஶாத்⁴யாயாந்தர்க³தம்

நந்த³க்ரு’தம் ஶ்ரீக்ரு’ஷ்ணஸ்தோத்ரம் ஸமாப்தம் ।
ப்³ரஹ்மவைவர்தபுராண ।ஶ்ரீக்ரு’ஷ்ணஜந்ம, பூர்வபா⁴க³ । அத்⁴யாய 21/204-228॥

